
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

«__»  ------------------- 2019 Թ. N__---Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N998-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածը՝ Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2018 թվականի սեպտեմբերի  6-ի «Գույք նվիրաբերելու մասին» N998-Ա որոշման 2-րդ կետի 1)-ին ենթակետը շարադրել նոր խմբագրությամբ. 
«1) համաձայն համայնքի կողմից ներկայացված հանրօգուտ ծրագրի՝ մանկապարտեզ կառուցելու նպատակով կիրականացվի 153 104 408 դրամի ներդրում մինչև 2020 թվականի ավարտը։»։
2. Տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, մեկամսյա ժամկետում Հայաստանի Հանրապետության Արարատի մարզի Երասխ համայնքի ղեկավարի հետ կնքել 2018 թվականի նոյեմբերի 1-ին կնքված թիվ ՆԲ-10 նվիրաբերության պայմանագրում սույն որոշումից բխող փոփոխություններ կատարելու մասին համաձայնագիր` դրանում նախատեսելով, որ համաձայնագրի նոտարական վավերացման հետ կապված ծախսերը ենթակա են իրականացման Հայաստանի Հանրապետության Արարատի մարզի Երասխ համայնքի միջոցների հաշվին։






ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N998-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

ՀՀ կառավարության 2018 թվականի սեպտեմբերի 6-ի N998-Ա որոշման համաձայն Պետական գույքի կառավարման կոմիտեին ամրացված՝ ՀՀ սեփականությունը հանդիսացող, «Երասխի միջնակարգ դպրոց» պետական ոչ առևտրային  կազմակերպության կողմից անհատույց օգտագործվող՝ ՀՀ Արարատի մարզի Երասխ համայնքի Մաշտոցի փողոցի շենք N10 հասցեում գտնվող, 2018 թվականի հունվարի 31-ի դրությամբ 10 957 000 դրամ գնահատված արժեքով, 417.38 քառ. մետր մակերեսով շենքը, 6.8 քառ. մետր մակերեսով սանհանգույցը, դրանց օգտագործման ու սպասարկման համար անհրաժեշտ՝ 0.16442 հեկտար հողամասը՝ սեփականության իրավունքով, և 0.07968 հեկտար հողամասը՝ ընդհանուր բաժնային սեփականության իրավունքով նվիրաբերվել է ՀՀ Արարատի մարզի Երասխի համայնքին՝ մանկապարտեզ կառուցելու և հետագայում ըստ նպատակային նշանակության շահագործելու պայմանով:
Որոշմամբ սահմանվել է նաև, որ ՀՀ Արարատի մարզի Երասխ համայնքի կողմից ներկայացված հանրօգուտ ծրագրի համաձայն՝ մանկապարտեզ  կառուցելու նպատակով կիրականացվի 150 647 426 դրամի ներդրում՝ հետևյալ համամասնությամբ՝
ա. 2018 թվականին՝ 28 500 000 դրամ,
բ. 2019 թվականին՝ 85 526 000 դրամ,
գ. 2020 թվականին՝ 36 621 426 դրամ։ 
Պետական գույքի կառավարման կոմիտեի և ՀՀ Արարատի մարզի Երասխ համայնքի միջև 2018 թվականի նոյեմբերի 1-ին կնքվել է թիվ ՆԲ-10 նվիրաբերության պայմանագիրը։ 
ՀՀ Արարատի մարզպետարանը 28.02.2019թ. N01//01458-2019 գրությամբ Պետական գույքի կառավարման կոմիտե է ներկայացրել Երասխ համայնքի ղեկավարի գրությունը, որով վերջինս  տեղեկացրել է, որ Երասխի համայնքապետարանը 20.06.2017թ. նախնական համաձայնագիր է կնքել Հայաստանի տարածքային զարգացման հիմնադրամի հետ, ըստ որի մանկապարտեզի վերակառուցման աշխատանքները պետք է սկսվեին և ավարտվեին 2018-2020 թվականների ընթացքում, սակայն անհրաժեշտ փաստաթղթերի փաթեթը կազմվել է նախատեսվածից ուշ, ինչի արդյունքում շինարարական աշխատանքները ևս նախատեսվում է սկսել և ավարտել ՀՀ կառավարության նշված որոշմամբ սահմանված ժամկետներից ուշ։
Համայնքի կողմից բարձրացված խնդիրը ներկայացվել է ՀՀ վարչապետի աշխատակազմ, ի պատասխան որի 15.05.2019թ. N02/12.8/21894-2019 հանձնարարականին կից Պետական գույքի կառավարման կոմիտե է նարկայացվել նաև ՀՀ տարածքային կառավարման և զարգացման նախարարության գրությունը և Երասխ համայնքի և Հայաստանի տարածքային զարգացման հիմնադրամի միջև 29.01.2019թ. կնքված համաձայնագիրը՝ համաձայն որի մանկապարտեզ  կառուցելու նպատակով իրականացվող ներդրումների չափը հաստատվել է 153 104 408 ՀՀ դրամ, իսկ ՀՀ տարածքային կառավարման և զարգացման նախարարության գրության համաձայն ներդրումների իրականացման ավարտ է սահմանվել 2020 թվականը։ 
Ներկայացված նախագծով նախատեսվում է փոխել ՀՀ կառավարության 06.09.2018թ. N998-Ա որոշման համաձայն իրականացվող ներդրումների չափը և ժամկետը, ինչպես նաև համապատասխան փոփոխություն կատարել 2018 թվականի նոյեմբերի 1-ին  կնքված թիվ ՆԲ-10 նվիրաբերության պայմանագրում։
















ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N998-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«ՀՀ կառավարության 2018 թվականի սեպտեմբերի 6-ի N998-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՍԵՊՏԵՄԲԵՐԻ 6-Ի N998-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«ՀՀ կառավարության 2018 թվականի սեպտեմբերի 6-ի N998-Ա որոշման մեջ փոփոխություն կատարելու մասին» ՀՀ կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնում:

«Նորմատիվ իրավական ակտերի մասին» ՀՀ օրենք

	Առարկության, առաջարկության հեղինակը,
գրության ստացման ամսաթիվը, գրության համարը
	    Առարկության.առաջարկության բովանդակությունը
	Եզրակացություն
	Կատարված փոփոխ ությունները

	ՀՀ տարածքային կառավարման և ենթակառուցվածքների նախարարություն 
24.06.2019թ. N01/15․1/6733-19
	
Առաջարկություններ և դիտողություններ չունի

	ՀՀ ֆինանսների նախարարություն  09.07.2019թ.           N01/11-1/11258-2019
	
Առաջարկություններ և դիտողություններ չունի

	ՀՀ արդարադատության նախարարություն 
01.08.2019թ.             N27.4/17116-2019
	Առաջարկվել է «Հայաստանի Հանրապետության կառավարության 2018 թվականի սեպտեմբերի 6-ի N998-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի 1-ին կետում Գույք նվիրաբերելու մասին բառերից հետո հանել Հայաստանի Հանրապետության բառերը՝ հիմք ընդունելով Նորմատիվ իրավական ակտերի մասին օրենքի 13-րդ հոդվածի   8-րդ մասի դրույթները:
	Ընդունվել է
	Նախագծի            1-ին կետը խմբագրվել է:

